
7. Torneo dles valades ladines 2009"Memorial Ulrich Irsara"Sabeda, 08.08.2009 - Ciamp dl sport La Ila (Badia) 

Fascia davagna por le terzo iade le turnier dles valades ladines a La Ila y se porta a �e dla tlassifica dles devëntesAi
08.08. à l'US Alta Badia invié ia la setima ediziun dl turnier dles valades ladines, n apuntamënt sportif por recordè Ulrich
Irsara, mort dl 2003, che é stè por tröc agn al sorvisc dla jonëza tla uniun sportiva, sciöche mëmber dl comité y
acompagnadù. Sön le �iamp dl sport da La Ila s'à indô presentè les cater scuadres che an à odü in�e ti ultims agn: Alta Badia,
Fascia, Gherdëna y Fodom. La scuadra de Gherdëna ê cherdada da defëne le trofê che ara s'â davagné tla ediziun dl
ann passè, mo chësc ann ne ti éra nia garatada. I gherdënes à arjunt le terzo post. Pröms é gnüs i fasciagn, che röia insciö a
süa terza devënta pro chësc turnier. Secunda é gnüda l'Alta Badia y i fodomi à messü s'acontentè dl cuarto post.
A vigni moda ne stà al zënter de chësta manifestaziun nia tan la competiziun, mo bëgn deplü le recort de na porsona che à fat
tröp por le sport, sciöche in�e le spirit de uniun danter les cater valades partezipantes.
Co é pa jüdes les partides? Tles semifinales àn odü te �iamp impröma Gherdëna cuntra Alta Badia. La dezijiun dla partida é
tomada ai 7 metri y le resultat é stè de 3 a 4 a bëgn di badio�. La secunda partida de semifinala é gnüda [ugada danter
Fascia y Fodom. I fasciagn s'à assigurè n resultat tler de 3 a 1.
Tla partida por le terzo y cuarto post à i fodomi messü dlotì na secunda pordüda cuntra i gherdënes, che é jüs a rëi por bëgn
cin' iadi, cuntra le su gol por i fodomi. Resultat tler in�e tla finala danter Fascia y Alta Badia, pro chëra che i fasciagn à stlüt jö
cun le resultat de 2 a 0.
Sce an ti �iare [ëgn ales devëntes tles ediziuns passades, spo ciafunse al pröm post Fascia cun indöt 3 devëntes: tl 2003, tl
2007 y tl 2009. Gherdëna à döes devëntes, arjuntes tl 2006 y tl 2008; l'Alta Badia y Fodom à intrames na devënta sora,
arjunta respetivamënter tl 2004 y tl 2005.
I organisadus i sporj n dilan ala Cassa dl Sparagn, che à in�e chësc ann sostegnì la manifestaziun.

 

SemifinalesGherdëina  - Alta Badia:1 : 1 (3 : 4 rigori)
Fascia - Fodom: 
3 : 1 
FinalesGherdëina - Fodom:
5 : 1  Alta Badia - Fascia:0 : 2     
Classifica finala  1. Fascia  2. Alta Badia 3. Gherdëina  4. Fodom

